
Vogošća, ul. Jošanička, br. 80; tel: 00387 33 586 413, fax: 586 444 

 
Broj: 07-11-1467/26    
Vogošća, 30.09.2026. godine 
 
Na osnovu člana 70. Zakona o javnim nabavkama BiH ("Službeni glasnik BiH" broj: 39/14, 
59/22 i 50/24), i čl. 71. i 125. Statuta Općine Vogošća ("Službene novine Kantona Sarajevo", 
broj: 27/14, 14/15, 9/20 i 23/24), Općinski načelnik dana 30.09.2026. godine donio je 
 
                                                                    ODLUKU 

O IZBORU NAJPOVOLJNIJEG PONUĐAČA ZA NABAVKU RADOVA NA VRAĆANJU 
ASFALTNIH POVRŠINA U PRVOBITNO STANJE NAKON IZVEDENIH RADOVA NA 

IZGRADNJI I REKONSTRUKCIJI KANALIZACIONE MREŽE NASELJA ORAHOV BRIJEG – 
K6 

 
Član 1. 

 
Ponuda ponuđača "Sarajevoputevi" d.d. Sarajevo, ulica Mustajbega Fadilpašića br. 17, 
Sarajevo, odabrana je za nabavku radova na vraćanju asfaltnih površina u prvobitno stanje 
nakon izvedenih radova na izgradnji i rekonstrukciji kanalizacione mreže naselja Orahov Brijeg 
– K6, kao najpovoljnija ponuda, sa ponuđenom ukupnom cijenom nabavke u iznosu od 
119.552,49 KM bez uračunatog PDV-a, odnosno 139.876,42 KM sa uračunatim PDV-om. 
 

Član 2. 
 

Odluka o izboru najpovoljnijeg ponuđača će biti objavljena na web stranici Općine Vogošća, 
istovremeno s upućivanjem ponuđačima koji su učestvovali u postupku javne nabavke, u skladu 
sa članom 70. stav 6. Zakona o javnim nabavkama BiH. 
 

OBRAZLOŽENJE 
 
Općinski načelnik je dana 03.09.2026. godine donio Odluku o pokretanju Otvorenog postupka 
nabavke radova na vraćanju asfaltnih površina u prvobitno stanje nakon izvedenih radova na 
izgradnji i rekonstrukciji kanalizacione mreže naselja Orahov Brijeg – K6, zajedno sa 
objavljivanjem Obavještenja o nabavci i tenderske dokumentacije na Portalu javnih nabavki BiH 
dana 07.09.2026. godine pod brojem: 1353-1-3-185-3-163/26. 
Sažetak Obavještenja o nabavci objavljen je u "Službenom glasniku BiH" broj: 63/26 od 
28.08.2026. godine. 
 
Tendersku dokumentaciju sa Portala javnih nabavki BiH je preuzelo 15 (petnaest) ponuđača.  
Krajnji rok za dostavu ponuda bio je 28.09.2026. godine do 10:00 sati, te je izvršeno javno 
otvaranje ponuda, što je konstatovano Zapisnikom sa otvaranja ponuda od 28.09.2026. godine.   
 
Nakon izvršenog otvaranja ponuda, Komisija za javne nabavke je pristupila analizi 
dokumentacije priložene uz ponude, u smislu provjere njihove validnosti, s obzirom na iskazane 
zahtjeve ugovornog organa u Tenderskoj dokumentaciji broj: 07-11-1467/26 iz septembra 2026. 
godine, odnosno pregledu ponuda u skladu sa procedurama i pravilima utvrđenim Tenderskom 
dokumentacijom, te Zakonom o javnim nabavkama BiH i pripadajućim podzakonskim aktima. 
 
Shodno navedenom Zapisniku sa otvaranja ponuda, Komisija za javne nabavke je konstatovala 
da su zaprimljenr 2 (dvije) ponude i to: 

Bosna i Hercegovina 

Federacija Bosne i Hercegovine 

Kanton Sarajevo 

OPĆINA VOGOŠĆA 

OPĆINSKI NAČELNIK 

R.B. 
NAZIV PONUĐAČA/GRUPE 

PONUĐAČA 

UKUPNA 
CIJENA 
(KM) bez 

PDV-a 

POPUST 

CIJENA 
(KM)SA 

POPUSTOM 
bez PDV-a 

UKUPNA 
CIJENA (KM) 
sa PDV-om 

1. 
 

"Ame" d.o.o. Breza  
 

119.619,15 / / 139.954,41 

   2.  
 

“Sarajevoputevi" d.d. Sarajevo 
 

119.552,49 / / 139.876,42 

 
Uvidom u priloženu dokumentaciju i suštinskom provjerom sadržaja i validnosti iste, Komisija za 
javne nabavke je utvrdila sljedeće: 
 
Ponuda ponuđača "Ame" d.o.o. Breza ne ispunjava formalno-pravne uslove tražene 
Tenderskom dokumentacijom i to: 
 
          Tačkom  9.7.1. Tenderske dokumentacije traženo je: 
 
         “Ponuđač je dužan uz ponudu dostaviti garanciju za ozbiljnost ponude u iznosu od 1,5 % 

procijenjene vrijednosti nabavke, a u skladu sa članom 61. Zakona. Garancija za 
ozbiljnost ponude dostavlja se u originalu, u zatvorenoj plastičnoj foliji (koja se npr. na 
vrhu zatvori naljepnicom na kojoj je stavljen pečat ponuđača ili se otvor na foliji zatvori 
jamstvenikom, a na mjesto vezivanja zalijepi naljepnica i otisne pečat ponuđača) i 
uvezana u cjelinu čini sastavni dio ponude. Garancija ne smije biti ni na koji način 
oštećena (bušenjem i sl.) jer probušena ili oštećena garancija se ne može naplatiti. 
Ukoliko garancija za ozbiljnost ponude nije dostavljena na propisan način, ugovorni organ 
je obavezan takvu ponudu odbaciti. U skladu sa članom 68. stav. 4 Zakona, ugovorni 
organ će odbaciti ponudu ako je zahtjevana garancija za ozbiljnost ponude, a ona nije 
dostavljena uz ponudu. Garancija za ozbiljnost ponude se dostavlja u obliku bezuslovne 
bankovne garancije.  

         Period važenja garancije za ozbiljnost ponude se vezuje za rok važenja ponude iz tačke 
8.7.1. TD (90 dana).“ 

 

Uvidom u Ponudu ponuđača „Ame“ d.o.o. Breza Komisija je konstatovala da je priložena 
Bankovna garancija za ozbiljnost ponude broj: 1341056221367012 u otvorenom postupku 
nabavke radova na izgradnji pješačkog prelaza – izdignute plohe u ulici Bulevar branilaca 
Dobrinje, Općina Novi Grad Sarajevo na  iznos od 5.769,23 KM. 
 
Obzirom da ponuđač „Ame“ d.o.o. Breza nije dostavio bankovnu garanciju za ozbiljnost ponude 
u otvorenom postupku nabavke radova na vraćanju asfaltnih površina u prvobitno stanje nakon 
izvedenih radova na izgradnji i rekonstrukciji kanalizacione mreže naselja Orahov Brijeg – K6 u 
iznosu od 1,5 % od procijenjene vrijednosti nabavke (što bi bio iznos od 1.800,00 KM sa rokom 
važnosti garancije od 90 dana), njegova Ponuda je ocjenjena kao nepravilna. 
 
Zbog prethodno navedenog, a u skladu sa odredbom člana 2. stav l alineja 2 i člana 68. stav 4. 
alineja b) Zakona o javnim nabavkama BiH ("Službeni glasnik BiH", broj 39/14, 59/22 i 50/24) 
predmetna ponuda je nepravilna i kao takva nije prihvatljiva za ugovorni organ. 
 
Detaljnim postupkom pregleda i ocjene ponuda, Komisija za javne nabavke je utvrdila da 
Ponuda ponuđača: 
- “Sarajevoputevi” d.d. Sarajevo 
ispunjava formalno-pravne uslove, odnosno zahtjeve ugovornog organa tražene Tenderskom 
dokumentacijom.  

Zatim je Komisija za javne nabavke pristupila razmatranju finansijskog dijela pristiglih ponuda 
ponuđača, te je izvršena računska provjera dostavljenih ponuda i utvrđeno je da nema 
računskih grešaka, a sve u skladu sa odredbom člana 17. stav 1. Uputstva za pripremu modela 
tenderske dokumentacije i ponuda ("Službeni glasnik BiH" broj: 90/14 i 20/15). 
 
Tenderskom dokumentacijom-tačkom 9.4. (Ispravka računskih grešaka i E-aukcija), a u skladu 
sa Pravilnikom o uslovima i načinu korištenja E-aukcije ("Službeni glasnik BiH" broj: 80/23) 
predviđen je postupak E-aukcije, koji uključuje podnošenje novih cijena, izmijenjenih naniže, ili 
cijena i novih (poboljšanih) vrijednosti koje se odnose na određene elemente ponuda, a odvija 
se nakon početne ocjene ponuda i omogućava njihovo rangiranje pomoću automatskih metoda 
ocjenjivanja u informacionom sistemu E-nabavke. Međutim, kako je ostala samo jedna ponuda 
koja ispunjava formalno pravne uslove, odnosno zahtjeve ugovornog organa tražene 
Tenderskom dokumentacijom E-aukcija nije zakazana, u skladu sa odredbom člana 4. stav 2. 
Pravilnika o uvjetima i načinu korištenja E-aukcije. 
 
Iz navedenih razloga, a primjenom člana 64. stav 1. tačka b) Zakona o javnim nabavkama BiH 
("Službeni glasnik BiH" broj: 39/14, 59/22 i 50/24), Komisija za javne nabavke je jednoglasno 
dala preporuku Općinskom načelniku da donese Odluku o izboru najpovoljnijeg ponuđača 
"Sarajevoputevi" d.d. Sarajevo, za nabavku  radova na vraćanju asfaltnih površina u prvobitno 
stanje nakon izvedenih radova na izgradnji i rekonstrukciji kanalizacione mreže naselja Orahov 
Brijeg – K6, sa ponuđenom ukupnom cijenom nabavke u iznosu od 119.552,49 KM bez 
uračunatog PDV-a, odnosno 139.876,42 KM sa uračunatim PDV-om. 
 
Pouka o pravnom lijeku: Ponuđač koji je učestvovao u postupku nadmetanja može radi zaštite 
svojih prava, u roku od deset dana od prijema Odluke o izboru najpovoljnijeg ponuđača izjaviti 
žalbu. Žalba se podnosi Uredu za razmatranje žalbi BiH putem ugovornog organa. 
                          
                                                                                                                                                             

                                                                                 
     
OPĆINSKI NAČELNIK  

 
                                   __________________ 

                                                                                                Migdad Hasanović                                                
 
 
 
Dostavljeno: 
1. "Ame" d.o.o. Breza                                                              ame@bih.net.ba 
2. "Sarajevoputevi" d.d. Sarajevo                                                     info@saputevi.ba 
3. Nadležnoj Službi 
4. U dosije 
5. a/a                                                                                  
 
 
 
Akt izradila: Meliha Čolpa 
__________________  
 
Akt kontrolisala: Đejna Sarač 
__________________         
 
Akt odobrila: Đejna Sarač 
__________________       
 
DOSTAVLJENI AKT JE ISTOVJETAN ORIGINALU KOJI SE NALAZI U SPISU PREDMETA  

 


